
L-GHOQOD TAL-HAJJA

Meta nqis kemm “ghoqod” fiha l-hajja, insib interessanti hafna dak li Gesu jghid lil Pietru:
“Naghtik l-imfietah tas-Saltna tas-smewwiet u kulma torbot fuq l-art ikun marbut fis-
smewwiet, u kulma tholl fuq l-art ikun mahlul fis-smewwiet” (Mt 16:19). Dan ifisser li Gesu
weghedna li ser jghinna biex “nghaqqdu” jew “inhollu” id-diversi “rabtiet” li nhabbtu wic¢c¢na
maghhom fil-hajja ta’ kuljum.

Fil-fatt f’din is-soc¢jeta li giet imfissra bhala wahda “fluwida” fejn ma jezisti xejn sod li tista’
sserrah fuqu, ma nizbaljawx jekk nimpenjaw ruhna biex fejn naraw il-htiega ma
nikkuntentawx b’rabta coff i tista’ tinhall facilment, imma naghmlu rabta ghoqda li tibga’.

Naghti xi ezempji. Ghaliex spiss jigri li wiehed jaghti kelma imma mbaghad ma jzommhiex?
Kemme-il darba tisma’ min jilmenta li xi hadd ikun weghdu impenn, imbaghad dik il-weghda
tinkiser, bhal fil-kaz li t-tekniku jaghti appuntament imma mbaghad ma jirrispettahx u jhalli
lil min jistennieh ghalxejn. Bhal donna hadna I-liberta li nistghu ngarrqu b’xulxin. Ghandna
bzonn ta’ ftit aktar awto-dixxiplina biex meta naghtu kelma, inZzommuha u hekk wiehed ikun
jista’ jogghod fuq kelmtna.

[llum diehla 1-mentalita 1i z-zwieg huwa rabta coff u wiehed huwa hieles li jholl dan i¢-coff
kull xhin ifettillu. F’haga dagshekk importanti kemm ghall-istess individwi relatati biz-zwieg
u kemm ghall-gid komuni, jiswa hafna li meta tnejn jizzewgu, jorbtu r-rabta taz-zwieg
b’ghoqda li ma tinhallx. Il-hsieb stess li r-rabta taz-zwieg hija facli biex tinhall, jaffettwa fin-
negattiv l-istabbilta tal-koppja mizzewga.

Imbaghad irid ikollna wkoll il-hila li nhollu I-ghoqod tal-hajja. L-esperjenza tixhdilna li meta
jithabblulna I-“hbula”, minhabba nuqqgas ta’ hsieb jew ghax inhallu 1-emozzjonijiet imexxuna,
spiss naslu biex il-kobba tkompli tithabbel u jinholqu I-ghoqod. Mhux darba jew tnejn
jigrilna li ahna nkomplu nghaqqdu l-istess ghoqod. Hemm persuni li ilhom snin miksurin u
jgorru f’qalbhom rabja ghal xulxin propju ghaliex ma gharfux inehhu l-ghoqgda li ghandhom
fuq l-istonku kontra xulxin. Hemm familji li ilhom Zmien imhabblin ghax ma jistghux isibu
tarf tal-ghoqgod li ghandhom. Hemm relazzjonijiet bejn il-haddiema u min ihaddimhom li
huma stirati propju ghax fin-negozjati ta’ bejniethom jiltagghu mal-ghoqod. Jezistu
kwistjonijiet antiki bejn grupp u iehor, bejn soc¢jeta u ohra, u ohrajn, li mhux lakemm
isibulhom tarfhom ghaliex maz-zmien trabbew l-ghoqod. F’qaghdiet bhal dawn, hemm
bzonn ta’ persuni moghnija b’gherf prattiku u b’hafna mhabba li jghinu biex jinhallu dawk 1-
ghoqod. Kemm tkun isbah il-hajja kieku jirnexxielna nhollu d-diversi ghoqod li ghandna!

Gesu weghedna li jaghtina 1-“imfietah tas-Smewwiet”, fi kliem iehor il-qawwa tal-grazzja
tieghu, biex ahna nkunu nistghu “norbtu” fis-sod dak li ghandu jkun marbut, u nghinu biex
jinhallu dawk il-ghoqod jew jitnehhew dawk l-ingroppi li geghdin imermru r-relazzjonijiet ta’
bejnietna. Din l-ghajnuna ghandha isem: hija l-prezenza tal-Ispirtu s-Santu. Insejhu lill-
Ispirtu Divin biex jieqaf maghna biex ma nibzghux inhaddmu dawn “l-imfietah tas-
Smewwiet” halli sew meta “norbtu” u sew meta “inhollu”, ahna nghinu lill-bniedem ikun



hieles. Ghaliex meta huwa hieles, il-bniedem kapac¢i minn rajh “jintrabat”; min-naha 1-ohra,
meta l-bniedem “jinhall” minn dak li huwa piz, huwa jikseb aktar liberta.



